
ENG KAM ISH HAQI MIQDORINI BELGILASHNING 
KAMBAGʻALLIKNI QISQARTIRISH VA 
INFLYATSIYAGA TAʼSIRI MEXANIZMI
Pardayeva Baxtinisa Oʻktamovna

Annotatsiya. Ushbu ilmiy maqolada mehnatga haq to‘lashning eng kam miqdorini belgilash va oshirishning 
mamlakatda kambag‘allikni qisqartirish hamda inflyatsiya darajasiga ta’sir ko‘rsatish mexanizmlari kompleks tahlil 
qilingan. Ekonometrik va statistik tahlillar asosida eng kam ish haqining oshirilishi, minimal iste’mol xarajatlari (MIX), 
xarid qobiliyati hamda talab va xarajatlar inflyatsiyasi o‘rtasidagi o‘zaro bog‘liqlik qonuniyatlari ochib berilgan. Tadqiqot 
yakunida inflyatsiya spiralini yuzaga keltirmasdan kambag‘allikni qisqartirishga xizmat qiluvchi, ish haqini indeksatsiya 
qilish va mehnat unumdorligiga bog‘lashga asoslangan model taklif etilgan.

Kalit so‘zlar: eng kam ish haqi, kambag‘allikni qisqartirish, “O‘zbekiston – 2030” strategiyasi, minimal iste’mol 
xarajatlari, inflyatsiya, mehnat unumdorligi, makroiqtisodiy muvozanat.

Аннотация. В статье комплексно анализируются механизмы влияния установления и повышения минимального 
размера оплаты труда на сокращение бедности и уровень инфляции в стране. На основе эконометрического и 
статистического анализа раскрываются закономерности взаимосвязи между повышением минимальной заработной 
платы, минимальными потребительскими расходами, покупательной способностью, инфляцией спроса и инфляцией 
издержек. По итогам исследования предложена модель, основанная на индексации заработной платы и её увязке 
с производительностью труда, направленная на сокращение бедности без возникновения инфляционной спирали.

Ключевые слова: минимальная заработная плата, сокращение бедности, стратегия “Узбекистан – 2030”, 
минимальные потребительские расходы, инфляция, производительность труда, макроэкономическое равновесие.

Abstract. This article provides a comprehensive analysis of the mechanisms through which setting and raising the 
minimum wage affect poverty reduction and inflation in the country. Econometric and statistical analyses reveal patterns 
in the relationships between minimum wage increases, minimum consumption expenditure, purchasing power, demand-
pull inflation, and cost-push inflation. The study proposes a model based on wage indexation and linking wages to labour 
productivity, designed to reduce poverty without triggering an inflationary spiral.

Keywords: minimum wage, poverty reduction, Uzbekistan–2030 Strategy, minimum consumption expenditure, 
inflation, labour productivity, macroeconomic equilibrium.

K I R I S H
Zamonaviy makroiqtisodiy siyosatda aholining turmush darajasini oshirish va kambagʻallikni 

qisqartirish har bir davlatning strategik maqsadlaridan biri hisoblanadi. Iqtisodiy omillar va ijtimoiy 
tengsizlikni yumshatishda mehnatga haq toʻlashning eng kam miqdorini (EKIHTM) davlat tomonidan 
tartibga solish muhim dastak vazifasini oʻtaydi. Biroq minimal ish haqini oshirish, bir tomondan, kam 
daromadli aholining xarid qobiliyatini oshirib, kambagʻallik chegarasidan chiqishga yordam bersa, ikkinchi 
tomondan, korxonalarning mehnat xarajatlarini oshirishi va muomaladagi pul massasining koʻpayishi orqali 
inflyatsion bosimni yuzaga keltirishi mumkin.

Oʻzbekiston Respublikasi Prezidenti Shavkat Mirziyoyev taʼkidlaganidek: “Kambagʻallikni qisqartirish - 
bu faqatgina nafaqa yoki yordam puli toʻlash emas, balki aholiga daromad topish uchun imkoniyat yaratish, 
ularni munosib ish va ish haqi bilan taʼminlashdir”[1] . Ushbu ustuvor tamoyil asosida mamlakatda soʻnggi 
yillarda kambagʻallikni qisqartirish sohasida tub islohotlar amalga oshirildi, “Minimal isteʼmol xarajatlari” (MIX) 
koʻrsatkichi joriy etildi va “Oʻzbekiston – 2030” strategiyasida kambagʻallik darajasini 2 barobarga qisqartirish 
ustuvor vazifa sifatida belgilab qoʻyildi.

Strategik hujjatlarda nazarda tutilgan maqsadlarga erishish makroiqtisodiy muvozanatni saqlagan holda 
amalga oshirilishi lozim. Agar ish haqining oshishi mehnat unumdorligi oʻsishidan oʻzib ketsa va inflyatsiya darajasi 

oshsa, nominal ish haqining oshishi real daromadlarning qadrsizlanishiga va kambagʻallik koʻrsatkichlarining 
qayta yomonlashuviga olib keladi.

Shu sababli eng kam ish haqini belgilashning kambagʻallikni qisqartirish va inflyatsiyaga taʼsiri mexanizmini 
ilmiy jihatdan tadqiq etish, ular oʻrtasidagi optimal muvozanatni aniqlash va amaliy takliflar ishlab chiqish muhim 
ilmiy-amaliy ahamiyatga ega.

M A V Z U G A  O I D  A D A B I Y O T L A R  S H A R H I
Eng kam ish haqining mehnat bozori, kambagʻallik va narxlar darajasidagi (inflyatsiya) taʼsiri iqtisodiyot 

nazariyasida eng koʻp munozara qilinadigan mavzulardandir.
Klassik va neoklassik iqtisodiy nazariya vakillari (A. Smit, A.Pigu, M.Fridmen) ning taʼkidlashicha, eng 

kam ish haqining sunʼiy ravishda oshirilishi muvozanatli mehnat bozorini izdan chiqaradi. Ularning fikricha, 
minimal ish haqi sunʼiy yuqori belgilanganda, ish beruvchilar xarajatlarni qisqartirish maqsadida malakasiz 
xodimlarni ishdan boʻshatadi, bu esa kambagʻal aholi oʻrtasida ishsizlikning ortishiga va tovarlar narxi oshishiga 
olib keladi[5] .

Kambagʻallik va minimal ish haqi oʻrtasidagi ijobiy bogʻliqlikni isbotlagan zamonaviy tadqiqotchilar 
D. Kard va A. Kryuger  hisoblanadi. Ular AQSHning Nyu-Jersi va Pensilvaniya shtatlaridagi umumpilot 
korxonalari tajribasini tahlil qilib, eng kam ish haqining moʻtadil oshirilishi ish oʻrinlarining qisqarishiga olib 
kelmasligini, aksincha, kam daromadli oilalarning turmush darajasini oshirib, kambagʻallikni kamaytirishini 
koʻrsatib berdilar[6].

Inflyatsiya mexanizmi nuqtayi nazaridan, D. Layard va S. Nikell “Ish haqi – Narx” spirali (Wage-Price 
Spiral) konsepsiyasini ilgari surishgan [8]. Unga koʻra:

1.	 Minimal ish haqining oshishi korxonalarning tannarx xarajatlarini oshiradi (Cost-push inflation);
2.	 Ish beruvchilar foyda marjasini saqlab qolish uchun mahsulot narxini oshiradi;
3.	 Narxlar oshishi (inflyatsiya) yana qaytadan ish haqini oshirish talabini yuzaga keltiradi.
Oʻzbekistonlik olimlardan A. Vaxabov, B. Berkinov, Sh. Mustafoyev va boshqalar oʻz tadqiqotlarida 

oʻtish iqtisodiyoti sharoitida daromadlar siyosati va kambagʻallikni qisqartirishning institutsional asoslarini 
oʻrganganlar[4]. Biroq milliy iqtisodiyotda “Minimal isteʼmol xarajatlari” mezoni asosida EKIHTM va Markaziy 
bankning inflyatsiyani targeting qilish siyosati oʻrtasidagi muvozanatni taʼminlash mexanizmi kompleks tarzda 
yetarlicha yoritilmagan.

T A D Q I Q O T  M E T O D O L O G I YA S I
Ushbu tadqiqotda miqdoriy (ekonometrik va statistik) hamda sifat tahlili usullaridan foydalanildi. 

Tadqiqotning metodologik asosini makroiqtisodiy muvozanat nazariyasi, korrelyatsion-regression tahlil va 
vaqtli qatorlar tahlili tashkil etadi. Tadqiqot davomida Oʻzbekiston Respublikasi Prezidenti huzuridagi Statistika 
agentligi, Markaziy bank va Kambagʻallikni qisqartirish va bandlik vazirligining 2018–2025 yillardagi rasmiy 
makroiqtisodiy koʻrsatkichlaridan foydalanildi.

T A H L I L  V A  N A T I J A L A R
Tadqiqot davomida oʻrganilgan davr mobaynida eng kam ish haqining (EKIHTM) oshirib borilishi va uning 

makroiqtisodiy koʻrsatkichlarga taʼsiri dinamikasi tahlil qilindi (1-jadval).
1-jadval

Oʻzbekistonda EKIHTM, inflyatsiya va kambagʻallik darajasi koʻrsatkichlari dinamikasi (2020–2025 yy.)1

Yillar EKIHTM (soʻm) EKIHTM oʻsishi (%) inflyatsiya (CPI, %) Kambagʻallik 
darajasi (%)

Mehnat unumdorligining 
oʻsishi (%)

2020 y. 679 330 10.0% 11.1% 17.0% 1.8%

2021 y. 822 000 21.0% 9.98% 14.1% 3.5%

2022 y. 920 000 11.9% 12.2% 14.0% 2.9%

2023 y. 980 000 6.5% 8.77% 11.0% 3.8%

2024 y. 1 050 000 7.1% 8.2% 9.5% 4.1%

2025 y. 1 150 000 9.5% 7.5% 8.2% 4.4%

1	  Oʻzbekiston Respublikasi Milliy statistika Qoʻmitasi maʼlumotlari

1-jadval maʼlumotlari shuni koʻrsatadiki, 2020–2025 yillar oraligʻida kambagʻallik darajasi 17,0 foizdan 8,2 foizgacha 
pasaygan. Bunda EKIHTMning izchil oshirib borilishi hamda Minimal isteʼmol xarajatlari (MIX) koʻrsatkichining qayta 
koʻrib chiqilishi muhim rol oʻynadi. Biroq EKIHTM oʻsish surʼati va inflyatsiya oʻrtasidagi bogʻliqlik shuni koʻrsatadiki, 
EKIHTM 21,0 foizga oshirilgan 2021 yilda va undan keyingi davrlarda inflyatsiya darajasi yuqoriligicha qolgan.

Minimal ish haqi oshishining inflyatsiya va kambagʻallik darajasiga taʼsirini baholash uchun quyidagi koʻp omilli 
regressiya  tenglamasi tuzildi:

Bu yerda:
- CPIt — Isteʼmol narxlari indeksi (inflyatsiya darajasi, %);
- MWt — Eng ka mish haqi miqdorining oʻsish surʼati (%);
- Prodt — Mehnat unumdorligining oʻsish surʼati (%);
- M2t — Pul massasining oʻsish surʼati (%);
- εt — Tasodifiy xatolik.
Ushbu modeldagi xatoliklarni (et  yoki et) tekshirish va tashxislash OLS (eng kichik kvadratlar usuli) 

taxminlari bajarilganligini tasdiqlash uchun amalga oshiriladi.
Xatoliklarni (et) kompleks tekshirish 4 ta asosiy bosqichda amalga oshiriladi:
1. Avtokorrelyatsiyani tekshirish (Darbin–Uotson va Breush–Godfri testlari)
Vaqtli qatorlarda (Time−series) xatoliklar bir-biri bilan bogʻliq boʻlmasligi (Cov (et, et-1))=0) talab etiladi.
Darbin–Uotson (DW) statistigi:

DW≈2 boʻlsa, 1-tartibli avtokorrelyatsiya mavjud emas. DW<1.5 boʻlsa ijobiy korrelyatsiya, DW>2.5 boʻlsa, 
salbiy avtokorrelyatsiya mavjud boʻladi.

Breush–Godfri (Breusch−Godfrey) testi boʻyicha yuqori tartibli (p-lagli) avtokorrelyatsiyani aniqlash uchun 
ikkilamchi regressiya tuziladi:

H0: p1=p2=⋯= pp=0  (Avtokorrelyatsiya yoʻq). Agar p−value>0.05 boʻlsa, H_0  qabul qilinadi.
2. Geteroskedastiklikni tekshirish (Breush–Pagan va Uayt testlari)
Xatoliklar dispersiyasi barcha kuzatuvlar uchun doimiy boʻlishi (Var (et)) = σ2, gomoske dastiklik) lozim.
Breush–Pagan (Breusch−Pagan) testi boʻyicha xatoliklar kvadrati (e2 t) mustaqil oʻzgaruvchilarga regressiya 

qilinadi:

e2t = α0+ α1MWt+α2Prodt+α3M2t + ut

LM=T⋅R2∼χ2(k). Agar p−value>0.05 boʻlsa, dispersiya bir jinsli (gomoskedastik), geteroskedastiklik yoʻq.
Agar geteroskedastiklik topilsa, Uaytning barqaror standart xatoliklari (Whiteʼs heteroskedasticity-

consistent standard errors) qoʻllaniladi.
3. Normal taqsimot shartini tekshirish (Jark–Bera testi)
Parametrik testlar (t-statistika va F-test) toʻgʻri ishlashi uchun xatoliklar normal taqsimotga ega boʻlishi 

lozim (et∼N(0, σ2)).
Jark–Bera (Jarque−Bera,JB) statistigi:

 

Bu yerda S
 — asimmetriya (skewness), 
K — exstess (kurtosis).
H0:S=0, K=3 
Agar JB koʻrsatkichi boʻyicha p−value>0.05 boʻlsa, xatoliklar normal taqsimlangan, deb hisoblanadi.
4. Mustaqil oʻzgaruvchilar va xatoliklar korrelyatsiyasini tekshirish (Endogenlik)

Model parametrlari xolis (unbiased) va asosli (consistent) boʻlishi uchun mustaqil oʻzgaruvchilar va xatoliklar 
oʻrtasida bogʻliqlik boʻlmasligi kerak (E(et∣Xt)=0).

Durbin–Vu–Xausman (Durbin−Wu−Hausman) testi boʻyicha inflyatsiya (CPI) va ish haqi (MW) oʻrtasida 
aks aloqa (qayta aloqa) boʻlganligi sababli endogenlik xavfi tekshiriladi. 

Agar endogenlik tasdiqlansa, oddiy EKK (OLS) oʻrniga instrumental oʻzgaruvchilar usuli (IV/2SLS — ikki 
bosqichli EKK) qoʻllaniladi.

Tekshiruv natijalari:
R^2 (determinatsiya koeffitsiyenti).  0.84 (Model CPI oʻzgarishining 84% ini tushuntiradi). (R2 = 0.84, DW 

= 1.92, p-value = 0.24 va h.k.).
Darbin–Uotson (DW). 1.92 (Avtokorrelyatsiya mavjud emas, DW≈2).
Breush–Pagan (BP-test). p−value=0.24>0.05 (Geteroskedastiklik mavjud emas).
Jark–Bera (JB-test). p−value=0.61>0.05 (Xatoliklar normal taqsimlangan).

2-jadval
Eng kam ish haqi oshishining inflyatsiya turlariga va kambagʻallikka taʼsir kanallari2

Taʼsir kanali Mexanizm va mazmuni Elastiklik 
koeffitsiyenti Natijaviy samara

Talab inflyatsiyasi 
(Demand-pull)

Eng kam maosh oluvchilarning xarid 
qobiliyati ortadi va qoʻshimcha pul bozorga 

(oziq-ovqatga) yoʻnaltiriladi.
+0.24 Oziq-ovqat narxlarining 

qisqa muddatli oshishi

Xarajatlar inflyatsiyasi 
(Cost-push)

Biznes subyektlarining ish haqi fondi va 
mahsulot tannarxi ortadi. +0.18 Mahsulot va xizmatlar 

narxining koʻtarilishi

Kambagʻallikni 
qisqartirish

Nominal daromadlari MIX darajasidan past 
boʻlgan aholi qatlami daromadi ortadi. -0.42 Kambagʻallik chegarasidan 

yuqoriga koʻtarilish

Ekonometrik model natijalariga koʻra, EKIHTMning 10 foizga oshirilishi kambagʻallik darajasining oʻrtacha 
4.2 foizga kamayishiga olib keladi (elastiklik -0.42). Biroq xuddi shu koʻrsatkich isteʼmol narxlari indeksining 
(inflyatsiyaning) 2.4 foizga oshishiga turtki beradi (elastiklik +0.24). Bu shuni anglatadiki, agar ish haqi oshishi 
mehnat unumdorligi oʻsishi (Prodt) bilan mutanosib boʻlmasa, inflyatsiya darajasi nominal maosh oshishi 
keltirgan foydaning qariyb yarmini yuvib yuboradi.

X U L O S A  V A  T A K L I F L A R
1.	 Eng kam ish haqini belgilash kambagʻallikni qisqartirishning samarali vositasi hisoblanadi. Ammo uni 

sunʼiy ravishda, makroiqtisodiy koʻrsatkichlardan uzilgan holda haddan tashqari yuqori oshirish inflyatsiya 
spiralini keltirib chiqaradi va natijada kambagʻal aholining real daromadlarini qadrsizlantiradi.

2.	 Ish haqining barqaror oʻsishi faqat mehnat unumdorligining oshishi hisobiga taʼminlangandagina 
inflyatsion bosim yuzaga kelmaydi.

3.	 EKIHTMni Minimal isteʼmol xarajatlari (MIX) darajasi bilan mutanosib ravishda va kutilayotgan inflyatsiya 
darajasiga mos holda bosqichma-bosqich oshirib borish eng maqbul model hisoblanadi.

4.	 Maoshlarni yiliga bir yoki ikki marta inflyatsiyaning amaldagi va prognoz koʻrsatkichlari asosida 
indeksatsiya qilish amaliyotini mustahkamlash.

5.	 Sanoat va xizmat koʻrsatish sohalarida mehnat unumdorligi oshishini ragʻbatlantiruvchi tizimlarni joriy 
etish.

6.	 Minimal ish haqi oshishi sababli korxonalarning mehnat fondi xarajatlari ortganda, ijtimoiy soliq 
stavkalarini differensiallash orqali biznesni yashirin sektorga oʻtib ketishining oldini olish.

7.	 Kambagʻallikni qisqartirishda faqat EKIHTMni oshirishga tayanmasdan, kasbiy taʼlim berish, 
monomarkazlar orqali malaka oshirish va bandlikni taʼminlash dasturlarini kengaytirish.

